	ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	         1.Անհրաժեշտությունը

	
	           Նախագծի ընդունման անհրաժեշտությունը պայմանավորված է ՀՀ Գեղարքունիքի մարզի Մարտունու համայնքի Արգիճի և Աստղաձոր գետավազանի գյուղատնտեսական նշանակության հողատարածքների ոռոգման խնդիրները կարգավորման կարևորությամբ:

	
	            2.Ընթացիկ իրավիճակը և խնդիրները

	
	           ՀՀ Գեղարքունիքի մարզի Արգիճիի և Աստղաձորի ջրամբարների կառուցումը մեծապես կնպաստի Գեղարքունիքի մարզի ոռոգման համակարգի զարգացմանը, բնապահպանական մի շարք խնդիրների կարգավորմանը, էլեկտրաէներգիայի խնայողությանը: 
        Ջրամբարաշինության ոլորտում փորձառություն ունեցող մասնագիտացված նախագծող կազմակերպությունների կողմից ներկայացված տեխնիկատնտեսական ցուցանիշների համաձայն՝ ՀՀ Գեղարքունիքի մարզի Արգիճիի և Աստղաձորի ջրամբարների կառուցման շինարարական աշխատանքների համար ֆինանսական նախնական գնահատականներով անհրաժեշտ է համապատասխանաբար՝ 4.0 մլն եվրո և 2.0 մլն եվրո, 2021 թվականի օգոստոս ամսվա միջին փոխարժեքով հաշվարկված /1 եվրո=578.71 դրամ/՝  2,314,840.0 հազար դրամ և 1,157,420.0 հազար դրամ: Համաձայն ՀՀ քաղաքաշինության նախարարի 15.02.2008թ. N 19-Ն հրամանով հաստատված շինարարության արժեքի նկատմամբ նախագծային աշխատանքների նորմատիվի՝ նախագծանախահաշվային փաստաթղթերի ձեռքբերման համար անհրաժեշտ է համապատասխանաբար՝ 57,871.0 հազար դրամ և 34,722.6 հազար դրամ, ընդամենը 92,593.6 հազար դրամ:


	
	         3. Տվյալ բնագավառում իրականացվող քաղաքականությունը
  Նախագծանախահաշվային փաստաթղթերի ձեռքբերման համար Ջրային կոմիտեի կողմից ՋԿ-ԳՀԾՁԲ-21/2-Ն ծածկագրով գնանշման հարցման ընթացակարգով կայացած մրցույթի շրջանակներում 15.10.2021թ. կայացած բանակցությունների արդյունքում մասնակիցների կողմից առաջարկվել է նվազագույն գին՝ Արգիճիի ջրամբարի համար 36,600.0 հազար դրամ, իսկ Աստղաձորի ջրամբարի համար՝ 34,600.0 հազար դրամ: Մրցութային գործընթացը գտնվում է պայմանագրի կնքման փուլում: Քանի որ վերը նշված փաստաթղթերի ձեռքբերումը նախատեսվում է իրականացնել 240 օրում և այն հնարավոր չէ կատարել մինչև բյուջետային տարվա ավարտը, ուստի, սույն որոշման նախագծով առաջարկվում է ֆինանսական միջոցներ հատկացնել 20 % կանխավճարի չափով: Անհրաժեշտ գումարը, որը կազմում է 14,240.0 հազար դրամ, կվերաբաշխվի ՀՀ 2021 թվականի պետական բյուջեի «Ոռոգման համակարգի առողջացում» ծրագրի «Հեր-Հերի ջրամբարից ինքնահոս ջրատարի կառուցում» միջոցառումների համար նախատեսված գումարներից, ընդ որում՝ 2021 թվականի ընթացքում նշված գումարի վերականգնման անհրաժեշտություն չի առաջանա:

	
	         4.Կարգավորման նպատակը և բնույթը
   ՀՀ Գեղարքունիքի մարզի Մարտունու համայնքի Արգիճի և Աստղաձոր գետավազանի գյուղատնտեսական նշանակության հողատարածքների ոռոգման խնդիրների կարգավորում, գետահոսքի մի մասի կուտակում և ջրահոսքերի կարգավորում, ոռոգելի հողատարածքների ավելացում, ոռոգման մեխանիկական եղանակի փոխարինում ինքնահոսի, ջրապահովվածության մակարդակի բարձրացում:

	
	[bookmark: _GoBack]        5. Նախագծի մշակման գործընթացում ներգրավված ինստիտուտները և անձինք

	
	     Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	       6.Ակնկալվող արդյունքը 
          ՀՀ Գեղարքունիքի մարզի՝ շուրջ 6.5 մլն խմ Արգիճիի ջրամբարի կառուցմամբ հնարավոր կլինի ամբողջությամբ հրաժարվել մեխանիկական եղանակով ոռոգման ջրի մատակարարումից և 1206 հա հողերի ոռոգումը փոխադրել ինքնահոս եղանակի, բարձրացնել ներկայում ինքնահոս եղանակով ոռոգվող 2806 հա ոռոգելի հողերի ջրապահովվածությունը՝ ապահովելով կայուն ջրամատակարարում ոռոգման ողջ շրջանում, լրացուցիչ ոռոգելի դարձնել /ինքնահոս եղանակով/ ևս շուրջ 1000 հա մշակովի հողատարածքներ, ջրամբարից ներքև ընկած գետահունային հատվածներում ապահովել կայուն ջրահոսքեր` վերացնելով գարնան ու աշնան վարարումների ամենամյա բացասական հետևանքները, առավել նպաստավոր պայմաններ ստեղծել ջրամբարից ներքև գետահունի էկոհամակարգի կենսատևման համար:
          ՀՀ Գեղարքունիքի մարզի՝ շուրջ 1.25 մլն խմ Աստղաձորի ջրամբարի կառուցմամբ հնարավոր կլինի ամբողջությամբ հրաժարվել մեխանիկական եղանակով ոռոգման ջրի մատակարարումից և 850 հա հողերի ոռոգումը փոխադրել ինքնահոս եղանակի, բարձրացնել ներկայում ինքնահոս եղանակով ոռոգվող 400 հա ոռոգելի հողերի ջրապահովվածությունը՝ ապահովելով կայուն ջրամատակարարում ոռոգման ողջ շրջանում, լրացուցիչ ոռոգելի դարձնել /ինքնահոս եղանակով/ ևս շուրջ 590 հա մշակովի հողատարածքներ, ջրամբարից ներքև ընկած գետահունային հատվածներում ապահովել կայուն ջրահոսքեր` վերացնելով գարնան ու աշնան վարարումների ամենամյա բացասական հետևանքները, առավել նպաստավոր պայմաններ ստեղծել ջրամբարից ներքև գետահունի էկոհամակարգի կենսատևման համար:
       Կկրճատվի էլեկտրաէներգիայի ծախսը, կավելանան ոռոգելի հողատարածքները, գյուղատնտեսական մշակաբույսերի մեխանիկական եղանակով ոռոգումը կփոխարինվի ինքնահոս եղանակի, կապահովվի կայուն բերքատվությունը, կբարձրանա ջրապահովվածության մակարդակը: 

	
	          7.Տեղեկատվություն
       «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
       8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 ՀՀ կառավարության 25.08.2016թ. «Ոռոգման ոլորտի ֆինանսական կայունության բարելավման ռազմավարությունը և միջոցառումների ծրագրին հավանություն տալու մասին» N33 արձանագրային որոշում: 15 ջրամբարների կառուցման նախագանախահաշվային փաստաթղթերի ձեռքբերումը և կառուցումը ներառված է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.3 Ջրային տնտեսության» բաժնում:

	
	



